КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса канму кывъяс видзӧм да сӧвмӧдӧм 
(2019-2024 вояс)” дінму уджтас вынсьӧдӧм йылысь
Коми Республикаса Веськӧдлан котыр шуис:
1. Вынсьӧдны “Коми Республикаса канму кывъяс видзӧм да сӧвмӧдӧм (2019-2024 вояс)” дінму уджтас содтӧд серти.
2. Тайӧ шуӧмсӧ олӧмӧ пӧртӧм бӧрся кута видзӧдны ачым.
3. Тайӧ шуӧмыс вынсялӧ сійӧс примитан лунсянь.

“Коми Республикаса канму кывъяс видзӧм да сӧвмӧдӧм 
(2019-2024 вояс)”
ДІНМУ УДЖТАС
“Коми Республикаса канму кывъяс
 видзӧм да сӧвмӧдӧм (2019-2024 вояс)” 
дінму уджтаслӧн
ПАСПОРТ
	Уджтас ним
	“Коми Республикаса канму кывъяс видзӧм да сӧвмӧдӧм (2019-2024 вояс)” дінму уджтас (водзӧ - Уджтас)

	Уджтас кывкутӧмӧн олӧмӧ пӧртысь 
	Коми Республикаса национальнӧй политика министерство

	Уджтас ӧтув олӧмӧ пӧртысьяс
	Коми Республикаса Юралысьлӧн Администрация;
Коми Республикаса культура, туризм да архив удж министерство;
Коми Республикаса велӧдан, наука да том йӧз политика министерство;
Коми Республикаса стрӧитчан да туй овмӧс министерство;
Коми Республикаса видз-му овмӧс да потребительскӧй рынок министерство; 
Коми Республикаса инвестиция, промышленносьт да транспорт министерство; 
“Россияса наукаяс академиялӧн Урал юкӧнса Коми наука шӧрин” туялан удж нуӧдысь федеральнӧй шӧрин федеральнӧй канму сьӧмкуд наука учреждениелӧн  Кыв, литература да история институт (сёрнитчӧмӧн);
“Питирим Сорокин нима Сыктывкарса канму университет” вылыс тшупӧда велӧдан федеральнӧй канму сьӧмкуд учреждение (сёрнитчӧмӧн);
“Велӧдӧм сӧвмӧдан Коми республиканскӧй институт” уджсикасӧ содтӧд велӧдан канму учреждение (сёрнитчӧмӧн); 
“Канму службаӧ да веськӧдлыны велӧдан Коми республиканскӧй академия” вылыс тшупӧда велӧдан канму учреждение (сёрнитчӧмӧн); 
“Коми Республикаса войтырлӧн ёртасян керка” Коми Республикаса канму асшӧрлуна учреждение (сёрнитчӧмӧн); 
“Коми Республикаса юöрӧн мутас фонд” Коми Республикаса канму сьöмкуд учреждение (сёрнитчӧмӧн); 
Коми Республикаын муниципальнӧй юкӧнъясса администрацияяс (сёрнитчӧмӧн)

	Уджтаслӧн шӧр мог  
	Коми Республикаса канму кывъяслы отсалӧм, найӧс видзӧм да сӧвмӧдӧм

	Уджтаслӧн могъяс
	1) Уджтас збыльмӧдӧмсӧ нормативнӧй инӧд да котыртӧм боксянь могмӧдӧм;
2) Коми Республикаса канму кывъяс велӧдан системалысь ӧтувъялунсӧ кутӧм;
3) Коми Республикаса канму кывъяс видзӧмсӧ да сӧвмӧдӧмсӧ научнӧя да научно-методическӧя могмӧдӧм;
4) Коми Республикаса канму кывъяс юӧр боксянь сӧвмӧдӧм;
5) Коми Республикаса канму кывъяслысь социальнӧй статуссӧ кыпӧдӧм да наӧн паськыда тӧдмӧдӧм;
6) Коми Республикаса канму кывъяс вылын духовнӧй, художественнӧй, научнӧй да культурнӧй озырлунсӧ видзӧм да сӧвмӧдӧм;
7) Коми Республикаса канму кывъяс вылын йӧзӧдчан удж да лыддьысьӧм сӧвмӧдӧм;
8) Йӧзӧс юӧртан Коми Республикаса канму кывъя средствояслы отсалӧм;
9) Коми Республикаын этноязыковӧй ситуация бӧрся мониторинг нуӧдӧм

	Уджтаслӧн торъя мога индикаторъяс (петкӧдласъяс)
	1) роч кывйысь коми кыв вылӧ вуджӧдӧм нормативнӧй инӧда актъяслӧн да мукӧд официальнӧй документлӧн мында, вонас (единица) 
2) Коми Республика мутасын нуӧдан культурнӧй да прӧст кад коллялан мероприятие лыдысь коми кывйӧн вӧдитчӧмӧн нуӧдан этнокультурнӧй мероприятиеяслӧн удельнӧй сьӧкта, вонас (прӧчент);
3) 2018 вося лӧсялана петкӧдлас тшупӧд серти восьса лицензия условиеяс вылын “Ӧтуввез” юӧртан да телекоммуникация везйын меститӧм коми кывъя электроннӧй прӧдуктъяслӧн мында содӧм, вонас (прӧчент);
4) лэдзӧм социальнӧй тӧдчанлуна литературалӧн ӧтувъя тираж, вонас (экземпляр);
5) Коми Республикаын вещаниелӧн ӧтувъя йӧрышын роч да коми кыв социальнӧй тӧдчанлуна передачаяслӧн удельнӧй сьӧкта, вонас (прӧчент);
6) йӧзӧс юӧртан средствоясын Коми Республикаын кыв ситуация да Уджтас збыльмӧдӧм йылысь публикацияяслӧн мында, вонас (единица);
7) общеобразовательнӧй учреждениеясын велӧдчысьяслӧн ӧтувъя мындаысь велӧдчысьяслӧн пай, кодъяс велӧдӧны этнокультурнӧй нырвизя велӧдчан предметъяс да (либӧ) коми кыв (чужан да канму), вонас (прӧчент);
8) общеобразовательнӧй организацияяслӧн мында, кӧні велӧдӧны чужан (коми) кыв, вонас (единица);
9) 2018 вося тшупӧд серти велӧдан сфераын роч (канму) да коми (чужан да канму) кывъяс паськыда тӧдмӧдӧм серти республиканскӧй мероприятиеяслӧн мында содӧм, вонас (прӧчент);
10) Коми Республикаын общеобразовательнӧй организацияясса роч да коми кывъяс велӧдысьяслӧн ӧтувъя мындаысь Коми Республикаын общеобразовательнӧй организацияясса велӧдысьяслӧн пай, кодъяс кыпӧдісны квалификациянысӧ роч да коми (канму) кывъяс велӧдан юалӧмъяс серти, вонас (прӧчент);
11) юасьӧм граждана ӧтувъя мындаын гражданалӧн пай, кодъяс бура донъялісны Коми Республикаын войтырсикас, кыв, религия признакъяс серти гражданалӧн инӧдъясӧ да вӧляӧ кутчысян ситуациясӧ, вонас (прӧчент);
12) Коми Республикаса канму кывъяс бергалан сфераын научно-методическӧй мероприятиеяслӧн мында, вонас (единица)

	Уджтас  збыльмӧдан кадколастъяс
	2019-2024 вояс

	Уджтас сьӧмӧн могмӧдан мында да ӧшмӧсъяс
	2019 – 2024 воясӧн Уджтас сьӧмӧн могмӧдан ӧтувъя йӧрышыс лоӧ 1 090 572,6  сюрс шайт, сы лыдын вояс серти:
2019 во - 181 379,5 сюрс шайт;
2020 во - 182 630,1 сюрс шайт;
2021 во - 181 871,4 сюрс шайт;
2022 во - 181 620,1 сюрс шайт;
2023 во - 181 751,4 сюрс шайт; 
2024 во - 181 320,1 сюрс шайт. 
Уджтассӧ кӧсйӧны могмӧдны сьӧмӧн федеральнӧй сьӧмкуд, Коми Республикаса республиканскӧй сьӧмкуд, меставывса сьӧмкудъяс да сьӧмкудйӧ пырттӧм ӧшмӧсъяс сьӧм тшӧт весьтӧ лӧсялӧмӧн, на лыдын:
федеральнӧй сьӧмкуд сьӧм тшӧт весьтӧ 2 300,0 сюрс шайт, сы лыдын вояс серти:
2019 во - 1 300,0 сюрс шайт;
2020 во - 1 000,0  сюрс шайт;
Коми Республикаса республиканскӧй сьӧмкуд сьӧм тшӧт весьтӧ 1 083 820,6 сюрс шайт, сы лыдын вояс серти:
2019 во - 179 397,5 сюрс шайт;
2020 во - 180 848,1 сюрс шайт;
2021 во - 180 999,4 сюрс шайт;
2022 во - 180 848,1 сюрс шайт;
2023 во - 181 079,4 сюрс шайт;
2024 во - 180 648,1 сюрс шайт; 
меставывса сьӧмкудъяс сьӧм тшӧт весьтӧ 202,0 сюрс шайт, сы лыдын вояс серти:
2019 во - 32,0 сюрс шайт;
2020 во - 32,0 сюрс шайт;
2021 во - 72,0 сюрс шайт;
2022 во - 22,0 сюрс шайт;
2023 во - 22,0 сюрс шайт;
2024 во - 22,0 сюрс шайт;
сьӧмкудйӧ пырттӧм ӧшмӧсъяс сьӧм тшӧт весьтӧ 4 250,0 сюрс шайт, сы лыдын вояс серти:
2019 во - 650,0 сюрс шайт; 
2020 во - 750,0 сюрс шайт;
2021 во - 800,0 сюрс шайт;
2022 во - 750,0 сюрс шайт; 
2023 во - 650,0 сюрс шайт; 
2024 во - 650,0 сюрс шайт

	Уджтас збыльмӧдӧмысь виччысяна бӧртасъяс да сылӧн социально-экономическӧй окталун петкӧдласъяс
	1) роч кывйысь коми кыв вылӧ вуджӧдӧм нормативнӧй инӧда актъяслӧн да мукӧд официальнӧй документлӧн мындаыс лоӧ быд во 1 100 единица;
2) Коми Республика мутасын нуӧдан культурнӧй да прӧст кад коллялан мероприятие лыдысь коми кывйӧн вӧдитчӧмӧн нуӧдан этнокультурнӧй мероприятиеяслӧн удельнӧй сьӧктаыс лоӧ 34,5%;
3) 2018 вося лӧсялана петкӧдлас тшупӧд серти восьса лицензия условиеясын “Ӧтуввез” юӧртан да телекоммуникация везйын меститӧм коми кывъя электроннӧй прӧдуктъяслӧн мындаыс содіс 220% вылӧ;
4) лэдзӧм социальнӧй тӧдчана литературалӧн ӧтувъя тиражыс (экзмеплярлыс) лоӧ быд во 7000;
5) Коми Республикаын вещаниелӧн ӧтувъя йӧрышын роч да коми кывъя социальнӧй тӧдчана передачаяслӧн удельнӧй сьӧктаыс лоӧ быд во 35%;
6) йӧзӧс юӧртан средствоясын Коми Республикаын кыв ситуация да Уджтас збыльмӧдӧм йылысь публикацияяслӧн мындаыс лоӧ быд во 300 единица;
7) общеобразовательнӧй организацияясын велӧдчысьяслӧн  ӧтувъя мындаысь велӧдчысьяслӧн пайыс, кодъяс велӧдӧны этнокультурнӧй нырвизя велӧдчан предметъяс да (либӧ) коми кыв (чужан да канму), лоӧ 80%;
8) общеобразовательнӧй организацияяслӧн мындаыс, кӧні велӧдӧны чужан (коми) кыв, лоӧ 70 единица;
9) велӧдан сфераын роч (канму) да коми (чужан да канму) кывъяс паськыда тӧдмӧдӧм серти республиканскӧй мероприятиеяслӧн мындаыс содас 120% вылӧ;
10) Коми Республикаын общеобразовательнӧй организацияясса роч да коми кывъяс велӧдысьяслӧн ӧтувъя мындаысь Коми Республикаын общеобразовательнӧй организацияясса велӧдысьяслӧн пайыс, кодъяс кыпӧдісны квалификациянысӧ роч да коми (канму) кывъяс велӧдан юалӧмъяс серти  лоӧ 75%;
11) юасьӧм граждана ӧтувъя мындаын гражданалӧн пайыс, кодъяс бура донъялісны Коми Республикаын войтырсикас, кыв, религия признакъяс серти гражданалӧн инӧдъясӧ да вӧляӧ кутчысян ситуациясӧ, лоӧ 79%;
12) Коми Республикаса канму кывъяс бергалан сфераын научно-методическӧй мероприятиеяслӧн мындаыс лоӧ быд во 4 единица 

	Уджтасӧн веськӧдлӧм
	Коми Республикаса национальнӧй политика министерство координируйтӧ Уджтасын участвуйтысьяслысь уджсӧ нуӧдӧ Уджтас збыльмӧдӧм бӧрся мониторинг 


1. Уджтас збыльмӧдан сфералӧн ӧтувъя характеристика,
мытшӧдъяс, кутшӧмъясӧс разьӧм вылӧ веськӧдӧма Уджтассӧ
Тайӧ Уджтассӧ дасьтӧма Россия Федерацияса Оланподув, “Россия Федерацияса войтырлӧн кывъяс йылысь” Россия Федерацияса 1991 во йирым тӧлысь 25 лунся 1807-1 №-а Оланпас, “Россия Федерацияса канму кыв йылысь” 2005 во лӧддза-номъя тӧлысь 1 лунся 53-ФЗ №-а, “Россия Федерацияын велӧдчӧм йылысь” 2012 во ӧшым тӧлысь 29 лунся              273-ФЗ №-а федеральнӧй оланпасъяс, Россия Федерацияса Президентлӧн 2012 во ӧшым тӧлысь 19 лунся 1666 №-а Индӧдӧн вынсьӧдӧм 2025 воӧдз период вылӧ Россия Федерацияса национальнӧй канму политикалӧн стратегия, Россия Федерацияса Веськӧдлан котырлӧн 2016 во урасьӧм тӧлысь 29 лунся 326-р №-а тшӧктӧмӧн вынсьӧдӧм 2030 воӧдз период вылӧ культурнӧй канму политикалӧн стратегия, Коми Республикаса Оланподув, “Коми Республикаса канму кывъяс йылысь” 1992 во ода-кора тӧлысь 28 лунся Коми Республикалӧн Оланпас, “Велӧдчӧм йылысь” 2006 во йирым тӧлысь 6 лунся 92-РЗ №-а Коми Республикалӧн Оланпас, а сідзжӧ Коми Республикаса Веськӧдлан котырлӧн 2015 во косму тӧлысь 15 лунся 133-р №-а тшӧктӧмӧн вынсьӧдӧм 2025 воӧдз период вылӧ Коми Республикаын национальнӧй политикалӧн стратегия, Россия Федерацияса мукӧд оланпас да Коми Республикаса мукӧд оланпас подув вылын да веськӧдӧма канмусянь веськӧдлан матіса сфераясын (национальнӧй политика, велӧдӧм, культура, йӧзӧс юӧртан средствояс) бур мультипликативнӧй бӧртас, а сідзжӧ Коми Республикаын общественно-политическӧй процессъяс вылӧ бура тӧдчӧм шедӧдӧм вылӧ.
2025 воӧдз период вылӧ Россия Федерацияса национальнӧй канму политикалӧн стратегияӧн индӧм (водзӧ – Стратегия) Россия Федерацияса национальнӧй канму политикалӧн верктуйяс лыдӧ пыртӧма Россияса войтырлысь кывъяс видзӧм да сӧвмӧдӧм, роч кывйӧн кыдзи Россия Федерацияса канму кывйӧн вӧдитчӧм вылӧ медбур условиеясӧн могмӧдӧм.
Роч кывлы кыдзи Россия Федерацияса канму кывлы да Россияса войтырлӧн кывъяслы отсалӧмыс лоӧ Стратегиялӧн могъяс пиысь ӧтиӧн.
2030 воӧдз период вылӧ культурнӧй канму политикалӧн стратегия серти культурнӧй канму политикалӧн принципъясӧн лоӧны ӧтувъя культурнӧй ылдӧс видзӧм (кывъя, велӧдан да юӧртан пыртӧмӧн) да Россия Федерацияса войтырлӧн культуралы да кывъяслы канмусянь отсалӧм да найӧс дорйӧм.
Роч кыв, Россия Федерацияса войтырлӧн кывъяс да айму литература пырӧны культурнӧй канму политика юкӧнъясӧ.
Роч кыв, Россия Федерацияса войтырлӧн кывъяс, айму литература юкӧнын культурнӧй канму политикалысь медшӧр могъяссӧ гижӧма Россия Федерацияса Президентлӧн 2014 во ӧшым тӧлысь 24 лунся 808 №-а Индӧдӧн вынсьӧдӧм культурнӧй канму политикалӧн подувъясын.
Коми Республикаса Веськӧдлан котырлӧн 2015 во косму тӧлысь 15 лунся 133-р №-а тшӧктӧмӧн вынсьӧдӧм Коми Республикаын национальнӧй политикалӧн стратегияыс пуктӧ кыв серти канму политика юкӧнын татшӧм могъяс:
1) бурмӧдны общеобразовательнӧй учреждениеясын этнокультурнӧй велӧдан системасӧ сы могысь, медым ставроссияса история да культура, став мирса культурнӧй озырлун дорӧ пыдди пуктӧмсӧ сӧвмӧдӧмкӧд ӧттшӧтш видзны да сӧвмӧдны Россияса войтырлысь культура да кывъяс;
2) сӧвмӧдны дінму велӧдан системаын коми-роч кыккывъялун да лӧсьӧдны котыртан, материально-техническӧй да методическӧй сяма бур условиеяс кыдзи россияса йӧзкотырлысь этнокультурнӧй да кывъя унапӧлӧслунсӧ видзӧмын да сӧвмӧдӧмын окталуна туй;
3) могмӧдны Россия Федерацияса гражданаӧн роч кыв кыдзи Россия Федерацияса канму кыв да войтыркостса сёрнитан средство велӧдӧм да вӧдитчӧм вылӧ тыр-бур условиеясӧн;
4) вӧдитчыны велӧдан, культура, йӧзӧс юӧртан средствояс сфераын кыккывъялунӧн кыдзи россияса йӧзкотырлысь этнокультурнӧй да кывъя унапӧлӧслунсӧ видзӧмын да сӧвмӧдӧмын окталуна туйӧн;
5) могмӧдны чужан кыв велӧдӧм вылӧ гражданалысь инӧдъяс;
6) гражданалысь ас вӧляысь сёрнитан, велӧдчан, быдтан-сӧвмӧдан да творчество кывсӧ бӧрйыны инӧдъяссӧ дзескӧдны позьтӧмлун;
7) Коми Республикаса канму кывъяс вылын теле- да радиопрограммаясӧн, аудио- да видеоматериалъясӧн, печать прӧдукцияӧн вежсьӧм;
8) айму литература гижӧдъяссӧ коми кыв вылӧ вуджӧдан практика ловзьӧдӧм да сылы отсалӧм;
9) коми кыв бергалан сфераын инновационнӧй технологияясӧн вӧдитчӧм серти условиеяс лӧсьӧдӧм, коми кыв да Коми Республика мутасын олысь мукӧд войтырлысь кывъяссӧ “Ӧтуввез” юӧртан да телекоммуникация везйӧ пыртӧм.
Коми Республикаын олӧ 123 гӧгӧр войтыр. Медшӧр этническӧй группаясӧн лоӧны рочьяс (61,7%) да комияс (22,4%). 2010 вося Ставроссияса йӧзӧс гижалӧмлӧн мыччӧдъясыс юӧртӧны республикаын артмӧм кыккывъялун йылысь. Сідз,  комияс пиысь йӧзлӧн пай, кодъяс индісны, мый кужӧны вӧдитчыны роч кывйӧн, лои 99%. Аслас национальносьтлӧн чужан кывйӧн кужӧны вӧдитчыны комияс пиысь 62,7%, рочьяс пиысь – 99,9%.
2015 вося йӧзӧс ичӧт гижалӧм серти комияс пиысь 72,3% лыддьӧ аслас чужан кывйӧн коми кыв да 27,7% - роч. Коми кывсӧ лыддьӧны чужан кывйӧн сідзжӧ 0,5% роч да мукӧд национальносьта йӧз.
Коми йӧз костын медбӧр воясся социологическӧй юасьӧмъяслӧн бӧртасъяс сетӧны ылӧсас татшӧм жӧ прӧчентъяс (2015 во – 76,0%, 2016 во – 70,4%, 2017 во – 73,1%), но майшӧдлӧ коми кыв кыдз чужан кыв трансмиссиялӧн кӧленакостса тӧдчана орӧмыс. 2017 вося мыччӧдъяс серти, том коми йӧз шӧр да ыджыд кӧлена петкӧдлысьясысь тшӧкыдджыка висьталісны чужан кывйӧн роч кыв, 18-34 арӧса том йӧз костын налӧн пайыс лои 86,4%.
Социологическӧй юасьӧмъяс ставнас петкӧдлӧны республикасӧ кыдз национальнӧй группаяс костын векся бур йитӧда регионӧс. 2017 воын “Кыдз Ті чайтанныд, колӧ либӧ оз ков, медым Тіян челядьыд либӧ внукъясыд кужисны вӧдитчыны коми кывйӧн?” юалӧм вылӧ унджык респондент (59,1%) вочавидзис колӧ, сӧмын эз ӧткодя индіны кывйӧн вӧдитчан тшупӧдсӧ.
Ӧні колӧ видзны велӧдан организацияяслысь везсӧ, кӧні котыртӧма коми кыв кыдз чужан да канму кывъяс велӧдӧм. “Россия Федерацияын велӧдӧм йылысь” 2012 во ӧшым тӧлысь 29 лунся 273-ФЗ №-а федеральнӧй оланпаслӧн 14 статья серти Коми Республикаын пӧртӧны олӧмӧ Коми Республикаса канму кывъяс видзӧм, пропагандируйтӧм да сӧвмӧдӧм вылӧ веськӧдӧм мераяс комплекс, Россия Федерацияса канму кыв вылын тӧдӧмлун босьтӧм вылӧ да коми кыв велӧдӧм вылӧ (чужан да канму) гражданалысь инӧдъяссӧ збыльмӧдӧм вылӧ условиеяс лӧсьӧдан юкӧнын федеральнӧй велӧдан канму стандартъяс серти велӧдан системаӧн сетӧм позянлун мындаын.
Збыльмӧдӧны Коми Республикаса велӧдан, наука да том йӧз политика министерстволӧн 2015 во вӧльгым тӧлысь 23 лунся 255 №-а тшӧктӧдӧн вынсьӧдӧм 2016-2021 вояс вылӧ Коми Республикаын этнокультурнӧй велӧдан концепциялысь мероприятиеяссӧ.
Примитӧны Коми Республикаса канму власьт органъяслысь актъяссӧ комиӧн да рочӧн публикуйтӧм, олан пунктъяслысь, уличьяслысь, изэрдъяслысь, туй пасъяслысь нимъяссӧ, официальнӧй печатьяслысь, штампъяслысь, бланокъяслысь да объявлениеяслысь текстъяссӧ Коми Республикаса канму кывъяс вылын оформитӧм йылысь “Коми Республикаса канму кывъяс йылысь” Коми Республикалӧн Оланпасса положениеяс збыльмӧдан мераяс. Пӧртӧма олӧмӧ коми кывсӧ электроннӧй юӧртан ылдӧсӧ интегруйтан мераяс.
Та вылӧ видзӧдтӧг канму коми кывйӧн вӧдитчӧны сӧмын гуманитарнӧй сфераын, сійӧ сідз эз и паськав республикалӧн общественно-политическӧй ылдӧсын. Таӧн гӧгӧрвоӧдсьӧ социологическӧй юасьӧмъяс серти коми кывлӧн ичӧт ӧтйӧза тӧдчанлуныс.
2017 вося туялӧмын коми кывлысь ӧтйӧза тӧдчанлунсӧ кыдз ыджыдӧн индісны 5,7% (2015 воын – 3,2%) респондент, кыдз тырмымӧн ыджыдӧн – 12,8% (2015 воын – 16,8%) юалӧмаяс, кыдз омӧля ыджыдӧн – 46,4% (2015 воын – 45,1%) респондент, кыдз ичӧтӧн – 34,7% (2015 воын – 34,9%) информант.
Кыв гӧгӧртаслысь качество пасъяс лыдӧ пырӧны йӧзлӧн олан установкаяс, олӧм вылӧ налӧн видзӧдлас. Туялӧмъясын “Кыдз ті чайтанныд, тіян гӧгӧр йӧзыс медбӧръя во-мӧднас кутісны тшӧкыдджыка либӧ гежӧдджыка сёрнитны комиӧн йӧзаинъясын либӧ нинӧм эз вежсьы?” юалӧмсӧ сетісны юалӧмаяслысь ӧнія ситуацияын коми кывлысь социальнӧй ин донъялӧмсӧ тӧдмалӧм могысь.
Юасьӧмъяс серти пасйӧны коми кывйӧн йӧзаинъясын вӧдитчӧмын лёклань вежсьӧмъяс. Сідз, джынсьыс унджык респондент нин – 58,3% (2015 воын – 47,6%) лыддьӧны, мый сійӧн кутісны вӧдитчины гежӧдджыка, на пиысь 17,6% - мый дерт гежӧдджыка. 28,8% (2015 воын – 32,9%) юалӧмаяс висьталісны, мый нинӧм эз вежсьы, и сӧмын 9,6% (2015 воын – 12,6%) - мый йӧзыс кутісны тшӧкыдджыка сёрнитны комиӧн йӧзаинъясын.
Йӧзкотыр сӧвмӧмлӧн ӧнія тшупӧдын Коми Республикаса канму кывъяслӧн бергалӧм вылӧ ёна тӧдчӧ юӧртан технологияяслӧн тэрыба сӧвмӧмыс. Та вӧсна бӧръя кадӧ содӧ веськыд заимствуйтӧмъяслӧн пайыс, кодифицируйтӧм нормаяс лоӧны оз сэтшӧм стӧчӧн, содӧ налӧн вариативносьтыс, кокнялӧ гижан кывлӧн синтаксисыс. Колӧ дасьтыны власьтлӧн став тшупӧдын кывъяс доръян механизм ӧтйӧза организацияяслӧн зіля участвуйтӧмӧн.
Коми кыв бергалӧмлы отсалӧмын тырмытӧм ӧтувлун да тэчаслун, сійӧс велӧдны омӧля ышӧдӧм, роч кывъя да сёрнитан культура видзан да сӧвмӧдан мераяслӧн тырмытӧмлун, кыв сфера ладмӧдан оланпастэчас йылысь йӧзӧс да ӧтйӧза институтъясӧс этша юӧртӧм, кывъяс йылысь оланпастэчасӧ кутчысьтӧмысь кывкутӧм абутӧмлун мытшӧдъяссӧ тӧд вылӧ босьтӧмӧн, найӧс решитан инструмент пыдди вӧзйӧны “Коми Республикаса канму кывъяс видзӧм да сӧвмӧдӧм (2019-2023 вояс)” дінму уджтас да программно-целевӧй метод, кутшӧмӧн сэні вӧдитчӧны. 
Уджтас збыльмӧдӧмыс сетас отсӧг кыв канму политика збыльмӧдӧмсӧ котыртан подув лӧсьӧдігӧн, Коми Республикаса канму кывъяслысь ӧта-мӧдкӧд конструктивнӧя йитчӧм видзигӧн да Коми Республикаса уна национальносьта войтырлӧн кыв интересъяслысь оптимальнӧй баланс урчитігӧн.
Программно-целевӧй методӧн вӧдитчӧмыс сетас позянлун ладмӧдны Коми Республикаса олӧмӧ пӧртысь власьт колана органъяслысь да Коми Республикаын меставывса асвеськӧдлан органъяслысь, Коми Республикаса канму учреждениеяслысь да ӧтйӧза ӧтувъяслысь уджъяссӧ медым решитны Коми Республикаса канму кывъяс сӧвмӧдан колана юалӧмъяссӧ, лӧсьӧдны мероприятиеяслысь лыддьӧг могъяс, ресурсъяс, кывкутана збыльмӧдысьяс да олӧмӧ пӧртан кадколастъяс петкӧдлӧмӧн, а сідзжӧ могмӧдны индӧм могъяс вылӧ рӧскод ӧтувтӧмсӧ сьӧмӧн могмӧдан уна сикас ӧшмӧсъясысь сьӧм тшӧт весьтӧ.
2. Уджтас збыльмӧдан кадколастъяс
Уджтас збыльмӧдан кадколастъяс – 2019-2024 вояс.
Уджтас збыльмӧдӧм тшупӧдъяс вылӧ оз юксьы.
3. Уджтаслӧн медшӧр могъяс да могъяс
Уджтаслӧн могӧн лоӧ отсавны, видзны да сӧвмӧдны Коми Республикаса канму кывъяс.
Индӧм медшӧр могсӧ збыльмӧдӧм вылӧ колӧ решитны ӧта-мӧдкӧд йитчӧм татшӧм могъяс:
1) Уджтас збыльмӧдӧмсӧ нормативнӧй инӧд да котыртӧм боксянь могмӧдӧм;
2) Коми Республикаса канму кывъяс велӧдан системалысь ӧтувъялунсӧ кутӧм;
3) Коми Республикаса канму кывъяс видзӧмсӧ да сӧвмӧдӧмсӧ научнӧя да научно-методическӧя могмӧдӧм;
4) Коми Республикаса канму кывъяс юӧр боксянь сӧвмӧдӧм;
5) Коми Республикаса канму кывъяслысь социальнӧй статуссӧ кыпӧдӧм да наӧн паськыда тӧдмӧдӧм;
6) Коми Республикаса канму кывъяс вылын духовнӧй, художественнӧй, научнӧй да культурнӧй озырлунсӧ видзӧм да сӧвмӧдӧм;
7) Коми Республикаса канму кывъяс вылын йӧзӧдчан удж да лыддьысьӧм сӧвмӧдӧм;
8) йӧзӧс юӧртан Коми Республикаса канму кывъя средствояслы отсалӧм;
9) Коми Республикаын этноязыковӧй ситуация бӧрся мониторинг нуӧдӧм.
4. Уджтассӧ ресурсӧн могмӧдӧм
2019 – 2024 вояс вылӧ Уджтас сьӧмӧн могмӧдан став йӧрышыс лоӧ    1 090 572,6  сюрс шайт, сы лыдын вояс серти:
2019 во - 181 379,5 сюрс шайт;
2020 во - 182 630,1 сюрс шайт;
2021 во - 181 871,4 сюрс шайт;
2022 во - 181 620,1 сюрс шайт;
2023 во - 181 751,4 сюрс шайт; 
2024 во - 181 320,1 сюрс шайт. 
Уджтассӧ кӧсйӧны сьӧмӧн могмӧдны федеральнӧй сьӧмкуд, Коми Республикаса республиканскӧй сьӧмкуд, меставывса сьӧмкудъяс да сьӧмкудйӧ пырттӧм ӧшмӧсъяс сьӧм тшӧт весьтӧ лӧсялӧмӧн, на лыдын:
федеральнӧй сьӧмкуд сьӧм тшӧт весьтӧ 2 300,0 сюрс шайт, сы лыдын вояс серти:
2019 во - 1 300,0 сюрс шайт;
2020 во - 1 000,0  сюрс шайт;
Коми Республикаса республиканскӧй сьӧмкуд сьӧм тшӧт весьтӧ 1 083 820,6 сюрс шайт, сы лыдын вояс серти:
2019 во - 179 397,5 сюрс шайт;
2020 во - 180 848,1 сюрс шайт;
2021 во - 180 999,4 сюрс шайт;
2022 во - 180 848,1 сюрс шайт;
2023 во - 181 079,4 сюрс шайт;
2024 во - 180 648,1 сюрс шайт; 
меставывса сьӧмкуд сьӧм тшӧт весьтӧ 202,0 сюрс шайт, сы лыдын вояс серти:
2019 во - 32,0 сюрс шайт;
2020 во - 32,0 сюрс шайт;
2021 во - 72,0 сюрс шайт;
2022 во - 22,0 сюрс шайт;
2023 во - 22,0 сюрс шайт;
2024 во - 22,0 сюрс шайт;
сьӧмкудйӧ пырттӧм ӧшмӧсъяс сьӧм тшӧт весьтӧ 4 250,0 сюрс шайт, сы лыдын вояс серти:
2019 во - 650,0 сюрс шайт; 
2020 во - 750,0 сюрс шайт;
2021 во - 800,0 сюрс шайт;
2022 во - 750,0 сюрс шайт; 
2023 во - 650,0 сюрс шайт; 
2024 во - 650,0 сюрс шайт.
Коми Республикаса республиканскӧй сьӧмкуд сьӧмсӧ, мый индӧма Уджтас сьӧмӧн  могмӧдӧм вылӧ, урчитӧны татшӧм канму уджтасъяс серти:
1) “Коми Республикаын культура да туризм сӧвмӧдӧм” Коми Республикаса канму уджтас, мый вынсьӧдӧма Коми Республикаса Веськӧдлан котырлӧн 2011 во ӧшым тӧлысь 30 лунся 651 №-а шуӧмӧн;
2) “Велӧдӧмсӧ сӧвмӧдӧм” Коми Республикаса канму уджтас, мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 411 №-а шуӧмӧн;
3) “Коми Республикаса олысьясӧс да мутасъяс неминучаысь, пӧжарысь видзчысянлун да ва объектъяс вылын йӧзлысь видзчысянлун могмӧдӧм” Коми Республикаса канму уджтас, мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 417 №-а шуӧмӧн;
4) “Юӧра йӧзкотыр” Коми Республикаса канму уджтас, мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 423 №-а шуӧмӧн.
Уджтасса мероприятиеяссӧ, кутшӧмъясӧс сьӧмӧн могмӧдӧны Коми Республикаса республиканскӧй сьӧм тшӧт весьтӧ, збыльмӧдӧны Коми Республикаса Веськӧдлан котырӧн урчитӧм пӧрадокын.
Уджтасӧн урчитӧм мероприятиеяссӧ збыльмӧдӧм вылӧ вермӧны вӧдитчыны федеральнӧй сьӧмкуд сьӧмӧн (грантъяс вылӧ уджтасъясса да конкурсъясса сьӧмӧн) да мукӧд ӧшмӧсӧн оланпастэчас серти.
5. Уджтасса мероприятие лыддьӧг
Уджтас збыльмӧдан мероприятиеяс лыддьӧгсӧ, найӧс олӧмӧ пӧртан кадколастъяссӧ, вояс серти сьӧмӧн могмӧдан йӧрышсӧ да кывкутӧмӧн збыльмӧдысьяссӧ петкӧдлӧма Уджтас дорӧ 1 содтӧдса 1 таблицаын.
6. Уджтас збыльмӧдӧмысь виччысяна бӧртасъяс
Уджтас збыльмӧдӧмлысь окталунсӧ донъялӧны Уджтас дорӧ 1 содтӧдса 2 таблицаын вайӧдӧм торъя мога индикаторъяс (петкӧдласъяс) подулын да арталӧма тайӧ Уджтас дорӧ 3 содтӧдын петкӧдлӧм методика серти.
Уджтас збыльмӧдӧмлысь окталунсӧ донъялан методикасӧ петкӧдлӧма тайӧ Уджтас дорӧ 2 содтӧдын.
Уджтассӧ збыльмӧдӧмыс сетас позянлун:
1) могмӧдны нормативнӧй инӧда актъяс да мукӧд официальнӧй документ роч кывсянь коми кывйӧ вуджӧдӧмсӧ 1 100 единица мындаын, быд во;
2) ыдждӧдны коми кывйӧн вӧдитчӧмӧн нуӧдан этнокультурнӧй мероприятиеяслысь удельнӧй сьӧктасӧ, Коми Республика мутасын нуӧдан  культурнӧй да прӧст кад коллялан мероприятие лыдысь, 34,5%-ӧдз;
3) ыдждӧдны восьса лицензия условиеясын “Ӧтуввез” юӧртан да телекоммуникация везйын меститӧм коми кывъя электроннӧй прӧдуктъяслысь мында содӧмсӧ, 2018 вося лӧсялана петкӧдласлӧн тшупӧд серти,  220%-ӧдз;
4) могмӧдны лэдзӧм социальнӧй тӧдчанлуна литературалысь (экзмеплярлысь) ӧтувъя тиражсӧ 7000 мындаын, быд во;
5) могмӧдны Коми Республикаын вещаниелӧн ӧтувъя йӧрышысь роч да коми кывъя социальнӧй тӧдчанлуна передачаяслысь удельнӧй сьӧктасӧ 35% йӧрышын, быд во;
6) могмӧдны Коми Республикаын кыв ситуация да Уджтас збыльмӧдӧм йылысь йӧзӧс юӧртан средствоясын публикациялысь мындасӧ  300 единица мындаын, быд во;
7) ыдждӧдны общеобразовательнӧй организацияясын велӧдчысьяслӧн  ӧтувъя мындаысь велӧдчысьяслысь пайсӧ, кодъяс велӧдӧны этнокультурнӧй нырвизя велӧдчан предметъяс да (либӧ) коми кыв (чужан да канму), 80%-ӧдз;
8) ыдждӧдны общеобразовательнӧй организацияяслысь мындасӧ, кӧні велӧдӧны чужан (коми) кыв, 70 единицаӧдз;
9) ыдждӧдны велӧдан сфераын роч (канму) да коми (чужан да канму) кывъясӧн паськыда тӧдмӧдӧм серти республиканскӧй мероприятиеяслысь мында содӧмсӧ 2018 во серти 120%-ӧдз;
10) ыдждӧдны Коми Республикаын общеобразовательнӧй организацияясса велӧдысьяслысь пайсӧ, кодъяс кыпӧдісны квалификациясӧ роч да коми (канму) кывъяс велӧдан юалӧмъяс серти, Коми Республикаын общеобразовательнӧй организацияясса роч да коми кывъяс велӧдысьяслӧн ӧтувъя мындаысь 75%-ӧдз;
11) ыдждӧдны гражданалысь пайсӧ, кодъяс бура донъялӧны Коми Республикаын национальносьт, кыв, религия признакъяс серти гражданалӧн инӧдъясӧ да вӧляӧ кутчысян ситуациясӧ, юасьӧм гражданалӧн ӧтувъя мындаысь, 79%-ӧдз;
12) могмӧдны Коми Республикаса канму кывъяс бергалан сфераын научно-методическӧй мероприятиеяс нуӧдӧмсӧ 4 единица мындаын, быд во.
7. Уджтасӧн веськӧдлӧм
Уджтасын участвуйтысьяслысь уджсӧ координируйтӧ, Уджтас збыльмӧдӧм бӧрся мониторингсӧ нуӧдӧ Коми Республикаса национальнӧй политика министерство - Уджтас кывкутӧмӧн збыльмӧдысь.
Уджтассӧ збыльмӧдігӧн:
1. Ӧтув збыльмӧдысьяс:
1) олӧмӧ пӧртӧны Уджтасса мероприятиеяс вӧчӧм серти колана удж;
2) сетӧны Уджтас кывкутӧмӧн збыльмӧдысьлы Уджтасса мероприятиеяс вӧчӧм йылысь юӧр быд квартал, отчётнӧй квартал бӧрын мунысь тӧлысьлӧн 15 лунӧдз;
3) дасьтӧны урчитӧм пӧрадокын Уджтасса мероприятиеяслысь лыддьӧгсӧ стӧчмӧдӧм серти вӧзйӧмъяс, стӧчмӧдӧны Уджтасса мероприятиеяс збыльмӧдӧм вылӧ рӧскодсӧ, а сідзжӧ Уджтас збыльмӧдан ногъяссӧ;
4) могмӧдӧны Коми Республикаса республиканскӧй сьӧмкуд сьӧмӧн окталуна вӧдитчӧмсӧ, кутшӧмӧс урчитӧма канму уджтасъяс збыльмӧдӧм вылӧ, мыйяс серти Уджтассӧ могмӧдӧны сьӧмӧн.
2. Уджтас кывкутӧмӧн збыльмӧдысь:
1) координируйтӧ Уджтасса мероприятиеяс дасьтӧм да збыльмӧдӧм серти ӧтув збыльмӧдысьяслысь уджсӧ, дасьтӧ урчитӧм пӧрадокын Уджтасӧ вежсьӧмъяс пыртӧм да сійӧс кадысь водз дугӧдӧм йылысь Коми Республикаса Веськӧдлан котырлысь помшуӧм балаяссӧ (коланлун дырйи);
2) нуӧдӧ Уджтас збыльмӧдӧм бӧрся мониторинг;
3) дасьтӧ аслас уджмогъяс серти нормативнӧй инӧда актъяс, кутшӧмъяс колӧны Уджтас олӧмӧ пӧртӧм вылӧ;
4) быд квартал отчётнӧй квартал бӧрын мунысь тӧлысьлӧн 25 лунӧдз кадколастӧ сетӧ Коми Республикаса Юралысьлӧн Администрацияӧ Уджтас збыльмӧдӧм йылысь отчёт, отчётнӧй во бӧрын мунысь волӧн урасьӧм тӧлысь 1 лунӧдз кадколастӧ, - Уджтас збыльмӧдӧм да воӧдчӧм бӧртасъяс йылысь отчёт волӧн кывкӧртӧдъяс серти;
5) йӧзӧдӧ отчётнӧй во бӧрын мунысь волӧн рака тӧлысь 1 лунӧдз кадколастӧ Уджтас збыльмӧдӧм да сылысь окталун донъялӧм йылысь вося отчётсӧ “Ӧтуввез” юӧртан да телекоммуникация везйын аслас официальнӧй сайтын.
